
				এই পাতাটির মুদ্রণ সংশোধন করা প্রয়োজন। 
y 3 ६--*ब्रि5िध।
মাত্রের অধীরতা স্বাভাবিক হইলেও অলৌকিকচরিত্র এই মহাপুরুষের শোকাকুলত বাহিরে কিঞ্চিৎ মাত্রও প্ৰকাশ পায় নাই। কিছুকাল পরে ইহার নিরতিশয় ভক্তিভাজন অগ্ৰজদ্বয় এবং দেশ-বিদেশের বহু সম্রান্ত লোক পুনৰ্বার দারপরিগ্রহের জন্য বারম্বার সনিবন্ধ অনুরোধ করিলেও ইনি দৃঢ়তাসহকারে উক্ত প্ৰস্তাব প্রত্যাখ্যান করেন। ইহার যেমন অতুলনীয় ঐশ্বৰ্য্য এবং যেরূপ অল্প বয়সে পত্নীবিয়োগ ঘটিয়াছিল তাঁহাতে উনি যদি স্বয়ং ইচ্ছা করিয়া বিবাহ করিতেন, তাহা হইলে ইহার কার্য্য অযৌক্তিক হইয়াছে বলিয়া কেহ মনেও স্থান দিতে পারিত না। কিন্তু ইনি সকলেরই অনুরোধ উপেক্ষা করতঃ বিবাহ না করিয়া কামিনীকাঞ্চন-ত্যাগী যোগিজনের ন্যায় দেশহিত্যানুধ্যায়ী হইয়া কালান্তিপাত করিতেছেন ।
ভট্টাপল্লী-নিবাসী সুপ্ৰসিদ্ধ দার্শনিক পণ্ডিতপ্ৰবর মাননীয় শ্ৰীযুক্ত পঞ্চানন তর্করত্ন মহাশয় বলিয়াছিলেন যে, জমিদার শ্ৰীযুক্ত গঙ্গাধর নন্দ মহাশয়ের অন্যান্য বিষয়ে দূরদর্শিতার কথা ছাড়িয়া দিলেও ইহার যে অবস্থায় পত্নীবিয়োগ ঘটিয়াছিল। সে অবস্থায় দুইটী মাত্র শিশুসন্তান থাকার জন্য দারান্তর পরিগ্রহ না করাই তাহার অপরিসীম দূরদর্শিতাকে চিরস্মরণীয় করিয়া রাখিবে ।
পত্নীবিয়োগের পর ইহার দুইটী শিশুসন্তান পিতা ও জ্যেষ্ঠতাতদ্বয়ের তত্ত্বাবধানে এবং ধাত্রীগণের প্রষত্নাতিশয়ে পালিত হইয়া শিক্ষাগ্ৰহণযোগ্য বয়স প্ৰাপ্ত হইলে ঐ দুইটী পুত্রকে উপযুক্ত শিক্ষকের তত্ত্বাবধানে থাকিয়া পড়িবার জন্য কলিকাতায় রাখিবার সুব্যবস্থা করেন। কিন্তু জ্যেষ্ঠ শ্ৰীযুক্ত শৈলজাচরণ নন্দ মহাশয় পাশ্চাত্য শিক্ষায় আস্থাহীন হই, সঙ্গীতশিক্ষায় অভিনিবিষ্ট হন এবং তাহাতে সাফল্যলাভ করেন। ইহার কতকগুলি অসাধারণ গুণ আছে। ইনি দয়ালু, সহৃদয়, মধুরভাষী, পরোপকারী, উৎসাহশীল, তীক্ষ্মবুদ্ধিশালী, ব্যবসায় বুদ্ধিসম্পন্ন, সঙ্গীত

